ՀԻՄՆԱՎՈՐՈՒՄ

Ընթացիկ իրավիճակը և իրավական ակտի ընդունման անհրաժեշտությունը
Միգրացիոն ծառայության (այսուհետև՝ Ծառայություն) բնականոն և անխափան աշխատանքի կազմակերպման ապահովման նպատակով տարբեր ժամանակահատվածներում միջազգային կազմակերպությունների (ՄԱԿ ՓԳՀ-ի հայաստանյան ներկայացուցչություն, Ֆրանս-Հայկական զարգացման հիմնադրամ, Աշխատանքի միջազգային կազմակերպություն (ILO), Մարդկային զարգացման միջազգային կենտրոն (ICHD), Միգրացիոն քաղաքականության մշակման միջազգային կենտրոն (ICMPD), Շվեյցարական զարգացման և համագործակցության գրասենյակ, ՄԱԿ-ի զարգացման ծրագրի հայաստանյան ներկայացուցչություն) հետ տարբեր ծրագրերի իրականացման ընթացքում Ծառայությանը տրամադրվել է տարատեսակ գրասենյակային շարժական գույք: Երկարամյա շահագործման ընթացքում վերոնշյալ գույքը կուտակվել է Ծառայությունում: 
        Միգրացիոն քաղաքականության մշակման միջազգային կենտրոնի (ICMPD) հետ  համագործակցության շրջանակներում նախատեսվում է իրականացնել Ծառայության, արխիվային սենյակի նորոգման, բարեկարգման, ներքին հարդարման աշխատանքներ: 
Արխիվային սենյակում պահվում են 1988-1992 թվականներին Ադրբեջանից բռնագաղթված և ՀՀ-ում ապաստանած փախստական ընտանիքների վերաբերյալ փաստաթղթերը: 
Տվյալ իրավական ակտի ընդունումը թույլ կտա վերը նշված գույքը հաշվառել Ծառայության հաշվեկշռում, որից հետո էլ «Պետական գույքի կառավարման մասին» օրենքի 22-րդ հոդվածի 1-մասի 1-ին կետի համաձայն հնարավոր կլինի ցանկում ներառված գույքն օտարել։
 
 
Կարգավորման նպատակը և բնույթը
[bookmark: _GoBack]Նախագծի նպատակը տարիների ընթացքում կուտակված գույքը Ծառայությանն անհատույց ամրացնելն է, որից հետո հնարավոր կլինի շահագործումից հանված գույքը օտարել աճուրդի միջոցով, որը նաև հնարավորություն կընձեռի Ծառայությունում հետագա բարելավման աշխատանքներ իրականացնելու համար։ 
Նախագծի մշակման գործընթացում ներգրավված ինստիտուտները և անձինք
 Նախագիծը մշակվել է Հայաստանի  Հանրապետության տարածքային կառավարման և եթակառուցվածքների նախարարության միգրացիոն ծառայության կողմից։
Ակնկալվող արդյունքը
 Շահագործումից հանված գույքը օտարելուց հետո հնարավոր կլինի իրականցնել բարելավման աշխատանքներ, որոնք էլ կապահովեն Ծառայության բնականոն և անխափան գործունեությանը։
Տեղեկանք նախագծի ընդունման կապակցությամբ պետական կամ տեղական ինքնակառավարման մարմինների բյուջեներում եկամուտների եվ ծախսերի ավելացման կամ նվազեցման մասին
        Նախագծի ընդունման կապակցությամբ Հայաստանի Հանրապետության պետական բյուջեում կամ տեղական ինքնակառավարման մարմինների բյուջեներում եկամուտների և ծախսերի ավելացում կամ նվազեցում չի նախատեսվում:




